
AVETISMAN POU KONSOMATE: GOUVENE CUOMO AP SIBLE ESKWO KI NAN LOKASYON APATMAN

State Division of Consumer Protection Mande Piblik la pou Yo Rapote Aktivite llegal

Gouvene Andrew M. Cuomo te aveti Nouyoke sou eskwokri nan lokasyon apatman ka p fét nan tout Eta
a. Eskwo imobilye ap abize konsomate vilnerab — sitou imigran ak |0t rezidan ki vini pou premye fwa —
avek fo pwomes y ap fé yo lwe apatman epi chaje yo fre, komisyon, ak depo ilegal. Aktivite ilegal fét pou
rapote bay New York State Division of Consumer Protection nan nimewo1-800-697-1220.

“Eskwo imobilye ki vize moun vilnerab pap tolere nan New York epi yo pral jije jan lalwa prevwa sa,” te
deklare Gouvéné Cuomo. “ Mwen mande tout lokate tanpri rete vijilan sou dwa yo, epi rapote tout
vyolasyon san pédi tan pou nou ka mete fen nan aktivite predate sa yo.”

New York State Division of Consumer Protection resevwa plizyé plent ki gen pou wé ak ajan imobilye ak
founisé enfomasyon sou apatman kap twonpe moun. Depi mwa janvye, 211 plent te depoze nan
Depatman Deta, 121 ladann yo te fet nan zon New York City. N ap swiv ka yo depre, sitou nan zon yo di
ki gen anpil viktim, tankou lokasyon ki fet ak imigran ou jen rezidan ki nouvo nan New York. Ankete kap
bay lisans pral depwaye pou fé rechéch nan zon sa yo, demantle rezo moun san manman yo epi rapote
tout zak fwod endividi ak dganizasyon ap komeét.

Paregzanp, seten eskwo prezante tét yo kom ajan imobilye oubyen “chasé apatman” kap ofri pou yo
travay ak yon fiti lokaté pou ede | jwenn yon apatman. Endividi sa yo souvantfwa mande pou konsomate
peye lajan alavan sou fom depo, fré ak/ouben premye mwa lwaye anvan yo eseye jwenn yon apatman.
You souvantfwa mete presyon sou viktim lan |é yo jwe sou ijans oubyen sikonstans spesyal. Yon fwa yo
ba | lajan an, eskwo a jeneralman pa gen ankenn lentansyon pou | kontinye ouben ede lokaté a jwenn
yon apatman, epi li refize remet depo kliyan an. Anpil konsomate pral jis asepte pét la epi kontinye
paske yo pé pou yo pa retwouve yo poukont yo ouben paske yo pa konnen detay ki genyen nan
tranzaksyon imobilye.

“Si w santi yo te viktim ou, nou mande w tanpri kontakte State’s Division of Consumer Protection pou
rapote tou malvésasyon ou sibi nan men yon koutye apatman,” te deklare New York State Deputy
Secretary of State for Business Services and Consumer Protection, Marcos Vigil.

Pou pa viktim eskwokri apatman ak imobilye, li enpotan pou konsomaté konnen etap enpotan sa yo
anvan yo fe afe ak nenpot ajan ouben antrepriz.

e Tyeke si ajan imobilye oubenfounise enfomasyon sou apatman an lisansye nan New York.
Vizite https://appext20.dos.ny.gov/nydos/selSearchType.do epi rantre non moun ouben
aantrepriz la, ouben rele (518) 474-4429. Nan Eta New York, tout pwofesyonel imobilye fet pou
lisansye nan Depatman Deta epi dwe renouvle lisans yo chak dezan. Pa sélman kwe pawol yon

moun, kat vizit ouben piblisite.

e Nan ankenn ka, yo pa dwe mande w peman ouben fré alavans anvan ou jwenn yon apatman.
Pa kite ankenn moun konvenk ou pou peye alavans.

e Depo komisyon non ranbousab pa otorize. Yon ajan resevwa yon komisyon le li rive fé
pwopriyete ak lokate a siyen yon ako sou tout kondisyon lokasyon apatman an.

e Fre komisyon yo pa negosyab. Ou gen dwa negosye montan komisyon pou koutye ouben
vandeé a resevwa. Pa gen ankenn to komisyon obligatwa.

e Asire w pwopriyete a ki enterese w la bon pou lokasyon. Anpil eskwo aji kom reprezantan
byen imobilye ki pa sou mache a ouben ki pa egziste.

e Sonje pran yon resi pou tout depo ou peman ou fe. Si yon ajan resevwa fré ou dwe bay
pwopriyeté a, tankou yon depo ouben premye mwa lwaye a, ajan gen obligasyon pou | separe
lajan sa ak pa li. Si pwopriyeté a pa resevwa lajan touswit, ajan dwe mete lajan an nan yon kont
bloke separe jiskaske tranzaksyon an fini. Si tranzaksyon an pa fini, ajan pa kapab kenbe lajan an
pou li epi dwe retounen | ba ou.

e Evite fe peman ouben depo ak lajan likid, li toujou pi bon pou gen yon tras papye grasa
itilizayon kat kredi ouben chék pesonel. Asire w ou sere yon kopi peman pou rejis pa w

e Mande kopi tout dokiman: chék, manda lapos (monni ode), aplikasyon an, kontra a ak tout
dokiman ki gen pou we ak lokasyon apatman w lan epi kenbe yo yon kote si sizoka ou bezwen yo
pou konteste yon fre.

